
Sa poesia cantada in Sìnnia e in Campidanu 
Oi si contaus de unu paperi chi est parti de is lìteras allogadas in s’Archìviu stòricu de Sìnnia. Ita bolit 
nai? Ca aintru de su patrimòniu de is paperis de s’institutu funt presentis, a parti de totus is paperi 
aministradivus de su Comunu, puru lìteras arricias de is tzitadinus o de personis de atrus logus cun 
parici preguntas po su sìndigu. 
Custu est su fatu de Luciana Bucci, laureanda in lìteras clàssicas a Roma, chi scriit a su Sìndigu de 
Sìnnia in su 1954 asuta de cunsillu de su relatori suu, crarìssimu prof. Paolo Toschi. 
Bucci, in cussu momentu, est fendi una tesi a pitzus de is improvisadoris (poetas a bolu) de is biddas 
diferentis de s’Itàlia e pregontat a su sìndigu de preni unu preguntàriu po donai unu agiudu a sa circa 
sua. 
Su sìndigu arrespindiat luegus non sceti fendi unu elencu de is poetas connotus, ma alliongendi puru 
unu componimentu in lìngua sarda cun furriadura in italianu. 
“Unu funtzionàriu Romanu chi est stau 
Po castigu in Sardìnnia trasferiu 
Su mari prangendi at atraversau 
Creendi chi a Roma no torressit biu 
Ma pustis finiu su tempus prescritu 
Ripassat aflitu su mari chi prima 
Pensendi a su clima di ospitalidadi 
Chi in s’Incussa at po totu incontrau” 
S’elencu e is paperi intreus funt a su liòngiu innoi 
Torraus gràtzias a su MuA - Museo e Archivio Sinnai po dd’essi pubricau in sa rubrica insoru de 
"Memorie di carta - Racconti di comunità" 

